
GOUVENE CUOMO ANONSE GRAN OUVETI DOMEN PAK ETA HOLLOCK
Vizite yo Kounye a Ap Gen Aksé a 1,6 Kilomet Plaj Natirel Ki Poko Devlope

Fe Pati Inisyativ NY Parks 2020 Gouvene a pou Elaji Aksé nan Rekreyasyon
Ekstén yo

Gouvene Andrew M. Cuomo te anonse jodi a gran ouveti nouvo etablisman pou vizite
yo ki koute 4.5 milyon dola nan Domen Pak Eta Hollock (Hallock State Park Preserve)
ki nan Konte Suffolk. Nouvo etablisman yo ap bay aksé piblik nan pak 91 ekta teren an
nan North Fork nan Long Island pou premye fwa depi Ié eta a te achte pak la an 2003.
Kom yon pati nan inisyativ NY Parks 2020 Gouvéne a, pwoje sa ap ede revitalize
sistem pak eta a epi elaji aksé nan rekreyasyon ekstéen.

“‘Domeén Pak Eta Hollock se yonn nan pi gwo destinasyon eksten nan rejyon an, li atire
vizite yo ki soti atrave eta a pou vin eksperimante bote natirél Long Island”, Gouveneé
Cuomo te deklare. “Ak ouvéti nouvo etablisman pak sa yo, mwen ap ankouraje abitan
yo ak vwayaje yo pou yo ale vizite Long Island Sound pandan sezon ete sa, pwofite de
santye ak rekreyasyon eksten yo, epi eksperimante kék nan pi bél vizyel yo ke yo ka
jwenn nan Rejyon Lés Long Island.”

Nouvo etablisman yo gen ladan yo:

e Yon Sant Pou Vizité: Sant ki mezire 3,000 pye kare a gen ladan yon salon akey
ki gen etalaj edikatif, yon sal pou reyinyon kominote, twalét, ak biwo pak.

« De Nouvél Espas Pakin: Espas pakin yo, ki sitiye nan sant pou vizité ki nan
Sound Avenue an epi ki nan zon nodes pak la tou pre pwomontwa yo ak santye
yo, yo gen ladan yo pave pémeyab ki apworiye sou plan anviwonmantal.

e Yon Konsepsyon Dirab: Nouvo etablisman yo pa konsome anpil enéji epi yo
gen ladan yo yon konsepsyon dirab, ki genyen sistém refwadisman ak chofaj
jewotemik ki nan sant pou vizité a. Yo te enstale yon sistem tretman dlo ize
sanité ki ap redwi nitwojen yo ki ap sévi chanm a kouche a pou pwoteje kalite dlo
yo, ak ekleraj LED ki efikas anpil ak jenerasyon kouran solé.

« Nouvo Santye yo: Santye pou moun kouri ak moun sou cheval yo ouvri, menm
jan ak akse piblik nan yon kilomet wout dwat plan ki poko devlope ke eta a
posede, pwomontwa pitoresk, pwas yo ak Etan Hallock Pond.

Yo deziye Hallock kom yon Pak Prezevasyon — pi wo nivo pwoteksyon sistem pak lan —
pou limite mod ak entansite itilizasyon yo, epi li pral ede pwoteje resous pak yo kounye



a ak nan fiti. Pak ak itilizasyon pasif lan pral ofri santye nan téren bwaze yo, lapéch nan
dlo sale ak bato ki pouse ak men yo nan Long Island Sound, laplonj nan eskafann
otonom yo, ak monte sou cheval. Santye ki konekte ak fem Hallock Museum Farm lan
pral ede favorize apresyasyon vizite yo de eritaj agrikol North Fork lan.

“Ouveti Domen Pak Eta Hollock ke yo t'ap tann depi lontan an se yon 16t egzanp de
angajman Gouvéné Cuomo nan elaji rekreyasyon ekstén yo pandan ke I'ap prezéve
anviwonman espektakile New York lan”, Rose Harvey, Komise Pak Eta yo (State

Parks), te di. “Moun Long Island yo ak vizité yo finalman kapab pwofite de bote san
parey de gwo espas lib sa pou kounye a ak jenerasyon ki gen pou vini yo.”

Finansman pou pwojé a enkli 2.5 milyon dola ki soti nan inisyativ NY Parks 2020
Gouvene Cuomo a, ki se yon angajman sou plizyé ane pou favorize 900 milyon dola
nan finansman prive ak piblik yo pou Pak Eta yo soti 2011 rive 2020. Bidjé Eta 2017-18
lan gen ladan 120 milyon dola pou inisyativ sa a. Natural Heritage Trust te bay 2 milyon
dola ki soti nan pwosesis yon don ki te fét pa Trust for Public Land, ki te ede reyalize
acha 212 ekta teren nan men KeySpan Energy pou kapab kreye pak la pandan ke y’ap
transfome 121 ekta ki adjasan yo pou vin tounen pwodiksyon agrikol ki aktif. Don an tou
te ede kreye yon dotasyon pou kapab asiste ak operasyon pak lan yo.

“Antan ke moun ki te grandi epi ki toujou ap viv isit la, mwen te konnen depi lontan bote
sengilye ak istwa agrikol rich North Fork”, se sa Prezidan Komisyon sou Pak Eta
Long Island yo (Long Island State Park Commission) Bryan Erwin te

deklare. “Anvan jodi a, nou pa’'t genyen yon pak eta pou nou pataje ak konpatriyot
Nouyoké nou yo epi kounye a gras a Gouvené Cuomo ak Komisé Rose Harvey nou gen
yon reyel bijou nan Domen Pak Eta Hollock. Ansanm devouman ak angajman pémanan
yo anvé amelyorasyon sistem pak eta nou an sa ap asire ke jenerasyon ki ap vini yo
pral eksperimante resous trezo sa yo.”

Senate Kenneth LaValle te di, “Ouvéti Pak Eta Hollock lan ap pote opotinite imans pou
abitan yo ki nan First Senate District. Se inik espas jewolojik ak anviwonmantal ki ap ofri
opotinite pou kous, pwomnad, ak opotinite edikatif pou tout moun kapab aprann de bel
pwopriyete sa ansanm ak istwa zon lan. Te genyen anpil moun ak oganizasyon ki te
enplike depi byen plis pase yon dekad nan fé pak sa vin yon reyalite. Pak Eta Hollock
se yon ajou akeyan nan East End.”

Manm Asanble Lejislativ la, Steve Englebright, di, “Nouvo etablisman vizité yo nan
Domén Pak Eta Hollock yo modén, yo pa konsome anpil enéji epi yo demontre
reyelman bote natirel ke New York gen pou ofri. Fonksyon li yo gen ladan yo santye pou
moun kouri, yon etan, pwomontwa pitoresk yo ak yon kilomet plaj natirél pou mete
aksan sou atou natirél North Fork yo. Pak Eta a pral atire plis touris nan zon nan epi
ede fé vanse ekonomi a. Mési, Gouvené Cuomo, poutét tout travay di ou yo pou kapab
prezéve zon natirel ekstraodiné New york yo.”

Manm Asanble Fred Thiele Jr. te di, “Domen Pak Eta Hollock se yon pafé egzanp efo
ekstraodiné Gouvéné Cuomo yo pou prezeve pi bel destinasyon natirel New York yo.
Nouvo sant vizite a ak santye yo se pral yon atraksyon trezo nan kominote nou an.
Mwen felisite Gouvené Cuomo poutet angajman li nan fé pwojé sa rive nan achevman
li.”


https://www.governor.ny.gov/news/governor-cuomo-announces-ny-parks-2020-plan-modernize-state-park-system
https://www.governor.ny.gov/news/governor-cuomo-announces-ny-parks-2020-plan-modernize-state-park-system

Steve Bellone, ki se Chef Egzekitif Konte Suffolk, te deklare: “Isit la nan Konte
Suffolk nou toujou ap cheche mwayen pou nou prezeve gwo espas lib rejyon nou an yo
epi nou ap pwomouvwa pak ak plaj klas mondyal nou yo ke anpil abitan ak vizite ka
pwofite de yo chak ane. Mwen aplodi Gouvene Cuomo poutet lidechip peémanan li nan
envesti nan rejyon nou an nan bay moun Long Island yo ekipman rekreyatif modén
tankou Pak Eta Hollock”.

Lejislate Konte Suffolk Al Krupski te di, “Ouvéti Domen Pak Eta Hollock lan li reflete
istwa zon lan ak lafanmi Hallock, ki te posede pwopriyete an pandan plizyé syék, epi se
denye pyes nan efd prezevasyon primodyal sa. Nan prezeve pwopriyete istorik sa, Eta
New York te fé yon travay imans pou pwoje resous natirél ki nan bout fen nan les yo, ki
enkli prezévasyon téren fem pwodiktif yo menm jan ak plizyé santen ekta téren natirel
yo. Mwen aplodi Gouvené Cuomo ansanm ak Senaté LaValle poutét rezolisyon yo nan
pote achévman sa.”

Carter Strickland, ki se Direkté Trust for Public Land nan Eta New York, te
deklare, “Bote natirél North Fork nan Long Island se yon bagay pou nou admire, epi lé
nou bay pi gwo aksé nan Domen Pak Eta Hollock sa ap pémeét kominote nou yo
konekte pi byen ak sa ki fe pati sa han Eta New York manyifik epi inik konsa. Trust for
Public Land onore poutét nou te kolabore ak Gouvéné Cuomo ansanm ak Komisé Pak
Eta yo Rose Harvey pou asire pi plis ke kominote vivab, an sante sa yo, rete dinamik
atrave koneksyon ak mond ekstén lan”.

HHH

W’ap jwenn 16t nouvél ki disponib sou sitwéb www.governor.ny.gov
Eta New York | Chanm Ekzekitif | press.office@exec.ny.gov | 518.474.8418



http://www.governor.ny.gov/
mailto:press.office@exec.ny.gov

